Oderaidge et fromaidge

El aivait fait touffe tote lai sinte djouénée. Le soi n'aippoétché pe lai fratchou qu’an échpérait. Voi les
dieche, des éyeujes de fae traivoichénnent le cie dains totes les sens. An oliyait sains rataie le traiyin
di toénneére.

Onésime raim’né en I'étale les dgeneusses qu’él aivait botées é tchaimpoiyie a voirdgie et que s’
tenyint sarrées ensoénne dos les pammies. El était grant temps. L'aivoiche tchoéyait en sayats,
chlagait les cairreaux des f 'nétres. L'ave eurchelait des toits, débodjait des tchnas. D6s ci déyledge,
lai vie n’était pus qu’énne raind’nee.

Sai laintierne é luciline en lai main, Onésime s'en feut en I’étale po cheurvoiyie ses bétes. Le ble
tyirait chu sai tchainne, le roncin déraimait dains son bolat, les vaitches enraidgies se frottint contre le
bés d’ lai rantche. Drie lai pairoi d’ lavons, an oleyait I'édiailé caquaiyaidge de lai béche-coué. Mains
atiune vaitche n‘aivait brije son licé, atiun anima n’aivait profite di ma temps po s’enfure. Dains sai
nétche, le tchin yom’lait ét grulait d’ pavou. Raichurie de volere tchéque béte en sai pyaice, Onésime
eur’vint en lai tieujénne d’aivé l'aivéje de cheurvoiyie son tchéta, tote lai nelit s’ fayait. E s’ sentait
résponsabye, in pé cment Noé chu son airtche.

- En oliedre, qu'e dit en sai fanne. Les roudges bétes sont aittaitchies, le roncin n’é p’ tyittie son bolat
ét le blie at touedge en sai pyaice. Les bétes sont aidiaicies, ¢'at norma d'aivé ci matemps.

- In temps é n’ pe léchie in rélou é d’ vaint I’ heus.

- In temps d’ tchin, péchtait I’hanne, in temps d’ tchin, 6, vrament.

- C'at poi des temps dinche que les rélous d’'maindant lai passade, aidjouté lai fanne que t’nyait en sai
musatte.

- S’e s’en présente yun, qu’é pésseuche son tch’min. | n'euvre pe.

- Te n’ ferés p’ coli.

- Achi vra qu’i m'aippeule Onésime.

Tot d’in cép, an oleyé caquaie fole en I’heus.
Lai fermiere : « Qu'at-ce qu’'i te diés ? »

Lu : «T’ veus voliere cment qu'i le veus r'cidre. »
Lai fermiere : « Oh, Nésime, i t’ coégnas. »

Le fermie s’ trainné en sabats djuqu’en lai poletche. S'en chelyé in diaileudye de pait et d’atre de lai
groésse poletche en tcheinne. Lai fanne saivait cment coli s’ finirait. « Mon Nésime, i I’ coégnas. El at
dinche. E s’engraingne, é s'empoétche, ét en la fin, é céde. Enne boénne paite, dains I’ fond. »

L'incoégnu entré dains lai grante tieujénne. E s'aipprotché di foénat laivou qu’ les drieres belitches
felmint encoé. L'ave russ’lait de son tchaipé, de sai poijainne cape. Drassie G moitan d’in reliché, é
bredoiyait : « En te r'méchiaint, I'aimi. | saivés que te n’ me léch’rais p’ feu poi ci temps. » Peus,
pregnaint de l'aichuraince :

-C’'n'at p’ le tot. L'ouraidge, coli creuje. T’ n'airés p’ in moéché d’ pain ?

Onésime yi copé in dgénéreux triquet d’ pain.

- Po I’ déchendre, ey € d’ I'dve en I'évie. Adj'd’heu, an n’'en manque pe.

- | airés meus ainme in p’tet coup d’ roudge.

- Pe quoi encoé, dyé Onésime que s’engraingnait.

- Bin, te sais, Nésime, le pain tot sat, ¢’ n‘at p’ drét coli. E dait bin d’ moéraie in pé d’ fromaidge.



-Yé bin, n’y compte pe ! T'és dje en I'aisséte, t'és di pain. E t’ fat t’ contentaie. Finis ton créta ét pe vai
t’' rédiere. Pe en I'étdle, te s’ rés bin capabye d’enflere ton tchelat. | n’ veus p’ richquaie I'envoélee. Te
dremirés dains lai tchaimbre di boGebe, a long d’ lai nétre, élle at veude.

Lai fermiere révijé le rélou débairraissie de ses russ’laints hdyons. C’était in bé I’hanne, encoé djlene.
Onésime déchidé de dremi en |'étale, po étre chu pyaice, des cOps qu’e y airait in probyéeme d’aivé les
bétes. E renf(é sai laintierne, eurtchdssait ses sabats ét r’paitché voi ses bétes. Le beurlandou aivait di
piomb dains les ellyes. E pyondgé vit'ment dains énne profonde sanne. Son ronfyement se machait
bintét a bretiyet di vent dés les tirains et G reumou de I'étale.

Les laimes en fiatte di piaintchie grinchainnent. C€était lai fermiere en tchemije de ne(t aue trott’nait
djuqu’é lai tchaimbre véjine laivou le reug’nou dremait, révaint de gros roudge ét d'emmental. Elle le
ch’coué poi les épales ét yi dyé é voix béche . « Vins, mit'naint, ¢‘at I’ bon mément. E dotie en I'étale. E
n'at p’ prat de r'montaie. »

Echombye, le dremou réssembyé ses échprits, entré en lai tieujénne, euvré le buffét, pregné son couté
que n’ le tyittait djemais, ét se taiyé enne bélle taiyoulee de fromaidge.

